REFERAT FRÅ ÅRSMØTET I HORDALAND SOGELAG
Tid: søndag 3. mars 2019 kl. 10.00
Stad: Etne (i "gamlastova" hos Leif Halleland).
Frå styret møtte fylgjande utsendingar: 

Leiar Knut Farestveit (Voss sogelag), kasserar John Einarsen (Fjell kulturminnelag), skrivar Bernt Emil Vika (Bømlo Tur- og Sogelag), styremedlem Leif Halleland (Etne sogelag), 
2. vara Arnt Brakstad (Meland sogelag). 
Forfall: Nestleiar Mikal Heldal (Tysnes sogelag) og 1. vara Jan B. Thorsheim (Lindås sogelag).
Som nettansvarleg møtte Kaare Malkenes (Tysnes sogelag - ikkje utsending).

Frå lokallaga møtte fylgjande utsendingar:

Arna sogelag:



Olav Magne Gjerde, Arne Natås.
Askøy museumslag:

 
Torbjørn Dall-Larsen (valnemnda), Birgitta Åsjø.
Bømlo Tur- og Sogelag:

Torhild Neset Vika.
Etne sogelag:



Aslaug Olden Mala, Anne-Britt Grindheim,





Jacob Eskeland.
Fjell kulturminnelag:


Ove Midtun.
Kvam soge- og kulturminnelag:
Anne Liv Soldal.
Kvinnherad sogelag:


Liv Sæbø Eik, Audun Eik.
Os sogelag:



Geirmund Dyrdal.
Samnanger sogelag:


Helge Hisdal.
Stord sogelag:



Oddbjørn Kvålsvold.
Sund sogelag:



Nils Arne Ekerhovd.
Tysnes sogelag:


Marit Frøyseth Sæløen, Jan Økland. 
Vaksdal historielag:


Rolf Erik Veka, Sigmund Simmenes.
Voss sogelag:



Sigbjørn Rognebakke.
Gjest frå Rogaland historielag:
Birger Lindanger 
Leiar Knut Farestveit opna årsmøtet og ynskte utsendingane velkomne.

Leif Halleland orienterte om "gamlastova", lokalet der årsmøtet fann stad. 
Saker i fylgje sakslista:

Sak 1. Godkjenning av innkalling og sakliste 
Det var ingen merknader til innkallinga og sakslista.

Sak 2. Val av møteleiar, referent og to til å skriva under protokollen
Sigmund Simmenes (Vaksdal sogelag) vart samrøystes vald til møteleiar. 
Bernt Emil Vika (skrivar Hordaland sogelag) vart samrøystes vald til referent.
Leif Halleland (Etne sogelag) og Birgitta Åsjø (Askøy museumslag) vart samrøystes valde til å skriva under protokollen.

Sak 3. Årsmelding 2018
Knut Farestveit gjekk gjennom årsmeldinga.

Det kom fylgjande merknader til årsmeldinga:

- Valde revisorar var ikkje nemnde i årsmeldinga
- Kva lokallag dei forskjellige tillitsvalde høyrer til bør stå i årsmeldinga

Med desse merknadene vart årsmeldinga samrøystes godkjend.
Sak 4. Rekneskap v/kasserar John Einarsen
John Einarsen gjekk gjennom dei forskjellige delane og postane i rekneskapen. 
Han understreka at rekneskapen var revidert og funnen rett.
Det kom fylgjande kommentarar/spørsmål til rekneskapen:
- Kvifor det på enkelte postar var så store skilnader frå 2017 til 2018.

Her vart det svart at det var litt forskjellige måtar og føra på, m.a. var posten "Andre kostnader" delt opp i mindre postar. Tilskot frå Hordaland fylke for 2017 kom ikkje inn på konto før i 2018.
- Om noko av midlane på driftskontoen burde overførast til høgrentekontoen. 
Dette kan gjerast, og vil bli tatt opp som ei eiga styresak.

Rekneskapen vart så samrøystes godkjend.

Sak 5. Budsjett ved kasserar John Einarsen
John Einarsen gjekk gjennom budsjettet.
Kommentar til budsjettet:

- Budsjettet kunne vore avslutta med balanse.
Budsjettet vart samrøystes godkjent.

Sak 6. Val

Ordet vart gitt til leiar i valnemnda Torbjørn Dall-Larsen (Askøy museumslag) til å leia valet.

Han kommenterte at i fylgje vedtektene skal revisorane veljast for to år. Enride Aakra og Harald Lindevik må difor spørjast om dei kan stå eitt år til. Ein reknar med at dette er greitt.

Vidare kommenterte Dall-Larsen at det å skaffa kandidatar frå alle delar av fylke og av begge kjønn hadde vore ei utfordring.

Han la så fram fylgjande innstilling frå valnemnda:

Val av leiar skal skje i eige val. Leiar fungerer i eitt år.

Som leiar i Hordaland sogelag kjem valnemnda med framlegg om gjenval av Knut Farestveit (Voss sogelag). 

Knut Farestveit var vald ved akklamasjon. Funksjonstida er fram til årsmøtet i 2020.

Val av resten av styremedlemene fekk dette utfallet:

Mikal Heldal (Tysnes) (nestleiar) - gjenval - vald for 2 år, fram til årsmøtet i 2021.

John Einarsen (Fjell) (kasserar) - gjenval - vald for 2 år, fram til årsmøtet i 2021.

Bernt Emil Vika (Bømlo), (skrivar) - ikkje på val i år - fungerer fram til årsmøtet i 2020.

Leif Halleland (Etne), (styremedlem) - ikkje på val i år - fungerer fram til årsmøtet i 2020.

Anne Liv Soldal (Kvam), (1. vara) - ny - vald for 1 år, fram til årsmøtet i 2020.

Arnt Brakstad (Meland), (2. vara) - gjenval - vald for 1 år, fram til årsmøtet i 2020.

Når det gjeld val av revisorar, står det i vedtektene: "Årsmøtet vel 2 revisorar, dei skal veljast for 2 år, slik at ein revisor er på val kvart år". Her har ein diverre kome litt i "utakt" med vedtektene i og med at Enride Aakra og Harald Lindevik i fjor berre vart valde for eitt år. Valnemnda kjem med slikt framlegg til val av revisorar:

Enride Aakra (Etne sogelag) vert vald for 2 år, fram til årsmøtet i 2021.

Harald Lindevik (Etne sogelag) vert vald i 1 år, fram til årsmøtet i 2020. 

Enride Aakra og Harald Lindevik vart samrøystes valde.

Torbjørn Dall-Larsen avslutta valet ved å seia at han no har sete 3 år i valnemnda, og at det er opp til årsmøtet å velja eit nytt medlem. Han ble spurd og samtykte i å ta på seg 3 nye år i valnemnda fram til årsmøtet 2022 og blei vald ved akklamasjon.
Aslaug Olden Mala (Etne sogelag) overtar som ny leiar av valnemnda. Ho har 1 år igjen som medlem av valnemnda og fungerer fram til årsmøtet i 2020.

Kari Fedt Haugsbakk har 2 år igjen som medlem av valnemnda og fungerer fram til årsmøtet i 2021.

Sak 7. Val av utsendingar til landsmøtet i Alta 24. - 26. mai 2019.

Knut Farestveit orienterte.

Han viste til at styret i fylkeslaget har kome med framlegg om 2000 kr i støtte per utsending. Påmelde så langt frå Hordaland sogelag er Knut Farestveit, Sigmund Simmenes og Rolf Veka. Mikal Heldal møter som styreleiar i Landslaget for lokalhistorie.
Frist for påmelding til landsmøtet er 15. mars. Knut Farestveit vil ha beskjed om deltakarar innan 10. mars. Etter som det er lang og dyr reise til Alta kom det framlegg om å bidra med 3000 kr per deltakar. Dette vart samrøystes vedteke.

Sak 8. Medlemskontingenten.

Knut Farestveit orienterte.

Styret kjem med framlegg om at kontingenten vert auka frå 10 til 11 kr per medlem, gjeldande frå 2020. Noverande ordning med medlemspengar vart vedteken på årsmøtet på Os i 2017 og er kr 500 for inntil 50 medlemer. Deretter kr 10 per medlem. 
Det vart frå fleire av utsendingane argumentert mot å auka taksten. Nokre lag vil ikkje vera med i Hordaland sogelag fordi dei meiner det er for dyrt som det er. Ein burde halda på takstane for ikkje å tapa lag, og eventuelt lokka nye lag til å bli medlem.

Etter eit kort ordskifte trekte styret framlegget sitt. Det vart samrøystes vedteke at taksten for medlemskap i Hordaland sogelag skal halda fram som han er i dag.

Sak 9. Handlingsplan 2019 - 2022.
Knut Farestveit gjennomgjekk planen.
Planen har 8 punkt. Det vart foreslått eit niande punkt med nokolunde slik ordlyd: "Arbeida aktivt for å få fleire lokallag med i fylkeslaget". Døme på slikt arbeid kan vera å få frittståande bokhandlarar til å selja årbøker, lokka med momskompensasjon, distribuera og selja årbøker på messer o.l. Å ta med eit niande punkt som dette vart samrøystes vedteke.

Sak 10. Årsmøtet 2020.

Knut Farestveit orienterte.

Sogelaga i nye Øygarden kommune har meldt seg som tilskiparar av årsmøtet for 2020. Styret i Hordaland sogelag bestemmer tidspunktet for årsmøtet. Til hausten vil styret arrangera eit planleggingsmøte saman med laga. 
Årsmøtet slutt.
Bømlo, 4. mars 2019
Bernt Emil Vika

referent
